
GİRİŞ

	Asiya yer kürəsinin ən böyük qitəsidir. Əsasən şimal yarımkürəsində yerləşir.O, Avrasiya materikinin 4/5-dən çoxunu əhatə edir.Asiya qərbdən şərqə 10.200 km, şimaldan cənuba 7000  km məsafədə uzanır.Ucqar nöqtələri şimalda Çelyuskin burnu, cənubda Piay burnu, qərbdə Baba burnu, şərqdə isə Dejnyov burnudur.Cənubda Asiya qitəsinə aid edilən Malay  arxipelağı adaları 110 c.en. qədər, şimalda isə Şimal Torpağı adaları 810 şm.enliyinə qədər uzanır.Beləliklə Asiya ərazisi merdian istiqamətində cənubdan şimala 930 –yə qədər enlik istiqamətində, qərbdən şərqə 630 50/ uzanır.Qitənin ən geniş yeri subtropik enlikdə yerləşir.
	Asiyanın sahəsi 43.448 min km2-ə çatır.Bundan 8 mln km2 yarımadaların, 2 mln km2-dən bir qədər artığı adaların payına düşür.Xarici Asiyanın sahəsi 26 mln km2-dir.Qitənin şimal sahələri nisbətən zəif parçalanmışdır.Burada Taymır,Yamal və Qıdan yarımadaları, qitə dayazlığı üzərində isə Şimal Torpağı,Novosibir arxipelaqları və Vrangel adası yerləşir.Şərq sahil çox parçalanmışdır.Şərqdə böyük yarımadalardan  Kamçatka, Koreya, adalardan Kuril adaları, Yapon ,Rükü,Tayvan və Filippin adaları və s. göstərmək olar.Şərq sahildə qövs şəklində şimaldan cənuba uzanan adalar ilə qitə arasında dərin kənar dənizlər-Oxot, Yapon, Sarı, Şərqi Çin və Cənubi Çin dənizləri yerləşir.Qitənin cənub şərqində Hind-Çin yarımadası və Malay arxipelağı adaları( Kalimantan, Yava, Sumatra, Sulavesi və s.) yerləşir.Cənub və Cənub-qərb sahil zəif parçalanmışdır. Burada Asiyanın Hindistan, Ərəbistan, qərbdə Kiçik Asiya kimi böyük yarımadaları vardır.Şimal-şərqdə Asiya ilə Şimali Amerikanın ensiz (85 km) və dayaz Berinq boğazı ayırır. Süveyş kanalı çəkilənə qədər (1869-cu il) cənub-qərbdə Süveyş bərzəxi Asiyanı Afrika ilə birləşdiridi.Avropa ilə sərhəd qurudan keçir, Asiya ərazisinin böyüklüyü və yığcamlığı ilə əlaqədar olaraq onun daxili vilayətləri dəniz sahillərindən 2-2,5 min km uzaqda yerləşir ( Avropada 600 km ).
	Asiya orta yüksəkliyinə görə də qitələr arasında birinci yerdə durur.( Asiya 940 m, Afrika 750 m, Avropa 320 m ).Ərazinin böyüklüyü , oroqrafik quruluşunun mürəkkəbliyi və daxili vilayətləri dənizlərdən çox uzaqda ,yüksək dağlar arasında yerləşməsi, qitənin daxili və kənar  hissələrində tamamilə müxtəlif landşaft komplekslərinin inkişafına səbəb olmuşdur.Xarici Asiyanın kənar hissələri üçün rütubətli musson iqlimi səciyyəvidir. Qitənin daxili hissələrinin şərq və cənubdan əhatə edən yüksək dağ silsilələri dənizlərdən gələn rütubətli musson havalarına çevrilmiş yamacları olduqca bol yağıntı aldığı halda, həmin dağların daxili yamacları quru iqlimə malikdir. Qitənin daxili hissələrinin qapalı və yarımqapalı sahələri kəskin kontinental iqlim və arid landşaftı ilə səciyyələnir.
	Asiya dünyada ən yüksək dağ silsilələrinin, dağlıq yaylaların və axarsız hövzələrin olması, eyni zamanda geoloji inkişafın daha mürəkkəbliyi ilə də başqa qitələrdən seçilir.Qitənin ayrı-ayrı morfostruktur sahələri bir-birindən kəskin sürətdə fərqlənir. Asiyada fiziki-coğrafi zonallıq olduqca mürəkkəbdir.Bu bir tərəfdən qitənin böyük məsafədə qərbdən-şərqə uzanması ilə, digər tərəfdən daxili sahələrlə kənar sahələrin rütubətlənmə dərəcəsində ciddi fərq olması ilə izah edilməlidir. Yuxarıda qısa şəkildə göstərilən əlamətlərdən aydın olur ki, Asiya yer kürəsində ən mürəkkəb, ən maraqlı təbii-coğrafi xüsusiyyətlərlə zəngin bir qitədir.





















                                Anadolu yaylası və kənar dağlar

	Kiçik Asiya yarımadası Qərbi Avropanın Aralıq dənizi vilayətləri ilə qonşuluqda yerləşir.Buna baxmayaraq təbii-coğrafi xüsusiyyətlərinə görə Avropadan çox Asiya üçün səciyyəvi olan əlamətlərə malikdir.
	Yarımada şimaldan, qərbdən və cənubdan təbii sərhədlərlə qonşu ərazilərdən ayrıldığı halda ( Qara dəniz, Bosfor boğazı, Mərmərə dənizi, Dardanel boğazı, Egey və Aralıq dənizləri) şərqdə Qars-Ərzurum yaylası ilə sərhədi şərti keçirilir.Kiçik Asiya yarımadası qərbdən-şərqə 1000 km, şmaldan cənuba 600 km uzanır.Sahəsi 550.000 km2-ə çatır.Anadolu yaylası və onun kənar dağları üçüncü dövrdə (neogendə) ümumi kümbəzvari qalxmaya məruz qalmışdır.Bunun nəticəsində yarımadanın geniş hissəsini tutan qədim peneplen qüvvətli deformasiyaya uğramış və ayrı-ayrı sahələrdə müxtəlif yüksəkliyə qalxmışdır.Qərbdə Egey qurusunun parçalanması nəticəsində çox girintili- çıxıntılı qərb sahil yaranmışdır. Aralıq və Qara dəniz sahillərində xətti qırılmalar üzrə güclü qalxma getmiş və dik yamaclı , pilləli tektonik pozulmalar üzrə düz xətt boyunca uzanan sahil yaranmışdır.
	Geoloji quruluşuna görə ərazi üç böyük sahəyə ayrılır.Ortada yerləşən daxili yayla (Anadolu yaylası) daha daha qədim çökütülərdən əmələ gəlmişdir.Burada bir neçə yerdə kristallik süxurlar üzə çıxır.Çox sahə hertsin qırışıqlığından və paleozoy çöküntülərindən ibarətdir.Üçüncü dövr çöküntüləri  ( dəniz, göl və s.) yaylanın səthində ya üfüqi yatan, yaxud zəif qırışıqlıqda toplanmış örtük əmələ gətirir.Bu çöküntülər paleozoy və daha qədim dövrlərin süxurları üzərində qeyri-uyğun yatan laylardan ibarətdir.Layların qərb kənarında  səthdə mezozoy çöküntüləri ( əhəng, qum daşları və s. ) daxili çökəklərdə dördüncü dövrün kontinental, göl, daha kiçik ərazilərdə isə vulkanik çöküntülər yayılmışdır.Anadolu yaylasını şimaldan əhatə edən Pont dağları çox intensiv qırışıqlıqda iştirak edən paleozoy və mezozoyun dəniz və vulkanogen çöküntülərindən əmələ gəlmişdir.Burada kristallik süxurlar da ( qranitlər, qranodioritlər, serpentinitlər ) geniş sahədə üzə çıxır.Təbaşir və eosen dövrlərin çöküntüləri əsasən vulkan süxurlarından –andezit, traxit tuflarından, lava örtüklərindən və dəniz çöküntülərindən ( əhəngdaşı, qumdaşı və mergellər) ibarətdir.
	Anadolu yaylasının cənub kənarı ilə uzanan Tavr dağları qədim kristallik şistlərdən, qumdaşılardan, paleozoyun çökmə süxurlarından, xüsusilə çox qalın karbon əhəngdaşı qatlarından, mezozoy və üçüncü dövrün əhəngdaşı və terrigen çöküntülərindən əmələ gəlmişdir.Qədim çöküntülər çox qüvvətli qırışıqlıqda iştirak etdiyi halda, üçüncü dövr çöküntüləri və qismən mezozoy əhəngdaşları zəif qırışmış, çox yerdə tektonik qırılmalarla parçalanmışdır.Şərqdə Qars-Ərzurum yaylasına yaxınlaşdıqca üçüncü və dördüncü dövrlərin vulkan çöküntüləri daha geniş sahə tutur.Üçüncü dövr çöküntüləri qırışıqlıqda toplanaraq əsasən yayla üzərində ucalan dağları ( mezozoy və paleozoy  çöküntüləri ilə birlikdə ), dördüncü dövr lava örtükləri isə yaylaları təşkil edir.
	Anadolu yaylasının daxili hissəsini təşkil edən qədim süxurlar paleozoyda qüvvətli qırışıqlığa məruz qalmışdır.Mezozoy və kaynozoyda bu sahə özünü möhkəm və əasaən sabit aralıq massivi kimi göstərir.Onun səthində zəif əyilə gedən sahələrə üçüncü dövr dənizləri transqressiya edir.Bu daxili massiv şimalda və cənubda geosinklinal dənizlərlə əhatələnir.Mezozoy və qismən üçüncü dövrdə geosinklinal sahələrdə terrigen və vulkanogen çöküntülər kompleksi toplanır.Alp qırışıqlığı dövründə Pont və Tavr geosinklinallarında qüvvətli qırışıqlı və qalxma hərəkətləri baş verir.Bu hərəkətlət nəticəsində Pont və Tavr dağlarının faylı-qırışıq strukturları- horst antiklinal qalxmaları və əsasən qraben sinklinal quruluşlu dağarası əyilmə zonası yaranır.Böyük tektonon strukturlar dərinlik tektonik qırılmaları ilə müşayət olunur.Belə qırılmalardan ən böyüyü Pont və Tavr dağlarını şimaldan və cənubdan əhatə edir.Cavan qırılma sahələri üzrə qüvvətli tektonik hərərkətlər müasir dövrdə də baş verir. Türkiyənin müxtəlif sahələrində, xüsusilə şimali-şərqi Anadoluda, Egey dənizi sahillərində tez-tez baş verən qüvvətli zəlzələlər bu hərəkətlərlə əlaqədardır.Alp orogenezi mərhələsində Kiçik Asiya yarımadalarının dağlıq sahələrində əsasən qayma tektonik hərəkətlər baş vermişdir.Buna görə də Anadolu yaylasını əhatə edən böyük dağ sistemləri qırışıq-faylı dağlardır.
	Anadolu yaylası relyefinin böyük formaları neotektonik hərəkətlərlə sıx əlqədardır.Bu səbəbdən ərazidə üç böyük morfostruktur vahid ayrılır: Mərkəzi yayla , Pont dağları və tavr dağları 
	Daxili yaylanın Egey dənizi sahilləri tektonik qırılmalar və erroziya ilə parçalanmış alçaq dağlardan, massivlərdən və bunalrın arasında yerləşən kiçik ovalıqlardan ibarətdir.Burda qədim süxurlardan ibarət olan massivlərin yüksəlişi 1500- 2000 m-ə çatır.( bozdağ və s.).Qərbi Anadoluda yerləşən massivlər Anadolu yaylası ilə Egey sahilləri arasında suayrıcı rolunu oynayır.Böyük Məndərəs, Kiçik Məndərəs, Gediz və s. çaylar bu sahədə dərin kanyonvari dərələrlə axır.
Anadolu yaylasının orta hissəsi dəniz səviyəsindən 900-1500 metr yüksəkdə yerləşən çökək və təpəli dağları yaylalardır.Mərkəzi  Anadoluda bir-birindən alçaq suayrıcılarla ayrılan Yuxarı Səkəri, Qalata,Qızıl İrmaq yaylaları və Likaon düzənliyi(Tuz gölü burada yerləşir)vardır.Şərq və cənub şərqdə yayla səthində 2000-3000 metr ucalan konusvari Həsən və Ərçiyas vulkan dağları yerləşir.Yaylanın şərq hissəsinin relyefi dağlıqdır.Burada cənub-qərbdən şimal-şərqə,bir- birinə paralel uzanan dağlar(Ağdağ,Qızıl-İrmaq dağları,Daxili Tavr,Şimali Tavr,Palan-Tökən və s.),geniş dərələr və dağarası çökəklər vardır.Yüksək zirvələrdə və onların ətəklərində dördüncü dövr buzlaşmalarının əmələ gətirdiyi relyef formaları geniş yayılmışdır.
	Pont dağları enlək istiqamətdə uzanmaqla qərbdə şimala,şərqdə isə cənuba çıxıntısı olan qövsvari dağ sistemidir.Pont dağları paralel uzanan bir neçə dağ silsiləsini (qərbdə Koroğlu, İlyaz-dağ,  Boludağ, Kürədağ, ortada Canik dağları, Şərqdə isə İqdır, Zinqan, Xaçqar, Şimali Tavr dağları və s.) və onları ayıran dərin dağ arası dərələri və vadiləri əhatə edir.
	Anadolu yaylasını cənubdan əhatə edən Tavr dağlarının oroqrafiq quruluşu və morfologiyası daha mürəkkəbdir.Qərbi tavrlarda relyefin böyük formaları orta, bəzən yüksək dağlardan və dağarası dərələrdən, qapalı tektonik çökəklərdən ibarətdir.Bu çökəklərin bəzilərində göllər yerləşir.
	Mərkəzi Tavr dağları cənub-qərb və şimal-şərq istiqamətində uzanan dağ silsilələrindən və yaylalardan ibarətdir.(Aladağ, Bəydağ, Kilikya yaylası və s.).
	Şərqi Tavr dağlarının yalnız qərb hissəsi Anadolu yaylasının cənubdakı kənar dağlara aid edilə bilər.(Şərq hissəsi Kars-Ərzurum vulkan yaylasını cənubdan əhatə edir).
	Qırışıq-qayma quruluşa malik olan Şərqi Tavr dağlarının səthi kəskin parçalanmışdır.Bir neçə yerdə dağlar dərələrlə kəsilmişdir.
	Kiçik Asiya yarımadası suptropik enlikdə yerləşdiyindən, burada suptropik iqlimin müxtəlif variantları hakimdir.İyul ayının orta temperaturu Egey və Aralıq dənizi sahillərində 25-280 , Qara dəniz sahillərində və mərkəzi yaylada 20-250 olur.Yaylanın dağlıq çökəklik sahələrində qışda temperatur inversiyası müşahidə edilir.
	Kiçik Asiya yarımadasında yağıntılar qeyri-bərabər paylanmışdır.Ən çox yağıntılı sahə Pont dağlarının Qara dənizə baxan yamacı və Qərbi Tavr dağlarıdır.Qərbi Tavr 2000-3000 mm, Pont dağlarının şimal yamacı 1000 mm çox,  Daxili Yayla 500 mm, açıq və qapalı sahələrdə isə 300 mm-dən azdır.Qərbi Anadolu yaylasında il ərzində yağıntı 500-1000 mm-dir. 
	Ərazidə yağıntılar il ərzində qeyri-bərabər paylanır.Qara dəniz sahilləri bütün il boyu yağıntılı olur. Burada ən çox yağıntı payızda ( sentyabr-oktyabr), ən az yağıntı isə yazda( may ) düşür.Yay minimumu özünü yalnız Canik dağlarında kəskin göstərir.
	Aralıq və Egey dənizi sahilləri iqlimi qışda yağıntılı, yayda isə quraq olası ilə səciyyələnir.
	Aralıq və Qara dəniz tipindən (yaxud rejimindən ) kontinental rejimə keçiddə yerləşən dağlıq sahələrdə qış yağıntılı keçməsinə baxmayaraq, ən çox yağıntılar yayda, kontinental iqlimə malik olan daxili yaylalarda isə yazda düşür.Yaylanın daha şərq ucqarlarında yağıntıların maksimum yay aylarına, minimumu isə qış aylarına təsadüf edir.Yüksək dağlarda qalın qar örtüyü əmələ gəlir.
	Kiçik Asiya yarımadasını çayları Qara, Aralıq, Egey və Mərmərə dənizlərinə tökülür.Ən böyük çaylarından Qara dənizə Qızıl İrmaq (950 km) , Yaşıl İrmaq ( 400 km Kilkit qolu ilə ), Corox ( 360 km ), Səkəliyə ( 690 km ); Egey dənizinə Kiçik Məndərəs , İldiz, Böyük Məndərəs;  Aralıq dənizinə isə Seyhan ( 450 km ) və Ceyhan (350 km ) çayları tökülür.Mesopotamiyanın böyük çaylarından Fərat öz mənbəyini və yuxarı axarında yerləşən qollarını Şərqi Anadoludan alır.Böyük çayların əksəriyyəti yuxarı və qismən orta axarında geniş terraslı dərələrlə axaraq, meandrlar əmələ gətirdiyi halda, kənar dağları kəsdiyi aşağı axarında çox sürətlə axır və astanalar əmələ gətirir. Astanalı və azsulu olduğu üçün bu çaylardan nəqliyyatda istifadə edilmir.Lakin, dar dərələrlə iti axan çayların hidroeneri ehtiyatı böyükdür.
	Qara dənizə tökülən çaylar il boyu  çoxsulu olur, lakin yazda dağlarda qar əriyən zaman çox daşırlar.Aralıq dənizi rejiminə malik olan qərb və şərq sahələrin çayları qışda çoxsulu olur, yayda dayazlaşır, kiçik çaylar isə quruyur.Mərkəzi yaylada  və şərq dağlıq sahədə  yazda çaylar daha sulu, qışda ( mərkəzi yaylada isə yayda ) az sulu olurlar.
	Kiçik Asiya yarımadasının qapalı tektonik çökəklərində şor göllər vardır.Qərbi Tavr dağlarının böyük gölləri Bəyşəhir, Əyridir, Burdur və Acıgöldür.Burada bir çox daha kiçik dağ gölləri də yerləşir.Mərkəzi Anadoludaolan göllərdən ən böyüyü Tuz gölüdür.Anadolu yaylası və onu əhatə edən dağ silsilələrinin torpaq və bitki örtüyü rəngarəngdir.Dağlarda torpaq və bitkilərin şaquli zonallığı aydın görünür.Ovalıq və dağ ətəklərində laterit torpaqlar, dağ-meşə zonasında qəhvəyi-meşə torpaqları, yüksək dağlrda isə dağ çəmən-çimli torpaqlar yayılmışdır.Bol yağıtılı Qara dəniz sahilləri və Pontdağlarının şimal yamacları bitki örtüyünün zənginliyi ilə seçilir.Sahil ovalığı və dağətəyində Kolxida iqlimi şəraitində rütubətli subtopik bitkilər inkişsaf etmişdir.Burada sitruslar,ovalıq-meşələrində qizilağac, vələs,palıd, fıstıq, xurma və müxtəlif lianlaar geniş yayılmışdır. 
	Aşağı dağ meşələrində fıstıq-vələs və fıstıq-şabalıd meşələri, ara-sıra ağcaqayın, cökə və s. ağaclara rast gəlinir.Əhəndaşı süxurları üzərində samşit yayılmışdır.Talalarda hündür boylu ayıdöşəyi kolluqlar əmələ gətirir.Orta dağlıq zonanın meşələrində əsas meşə əmələ gətirən növlər fıstıq, vələs, küknar, şabalıd və palıd ağaclarıdır.
	Dağların cənub yamaclarında Şərqi Aralıq dənizi formasiyası inkişaf etmişdir.Canik dağlarında dağ-meşə zonasına az yağıntı düşdüyündən makvis kolluqları geniş yayılmışdır.Qərbi Pont dağlarında Kolxida tipli bitki formasiyasını Aralıq dənizi formasiyası ( palıd, makvis geniş yer tutur ), dağların cənub yamaclarında isə meşələri xırda kolluqlar əvəz edir. Anadolu yaylasının qərb hissəsində bitki və torpaq örtüyünə görə rütubətli yamaclar və dərələr, quraq yamaclardan və allivüal ovalıqlardan kəskin fərqlənir.Şimalda rütubətli dərələrlə Kolxida tipli btki örtüyü, açıq yamaclarda və ovalıqlarda isə Aralıq dənizi florası ( xüsusilə makvis ) geniş yayılmışdır.Egey vilayətində dağ yamacları, əksərən meşəsizdir, həmişəyaşıl palıd, daş palıd, mərsin, zeytun və s. kollardan ibarət makvis, üzüm bağları üstün yer tutur, şabalıd, qoz və palıd meşələri tala şəklində qalmışdır.Orta dağ zonasında şam, ağ şam meşələrinə rast gəlinir.Ümumiyyətə Anadolu yaylasının Egey və Aralıq dənizi məntəqələrində , həmçinin yaylada meşələr hələ orta əsrlərdə qırılmışdır.
	Anadolu yaylasının daxili hissələrində XV-XVII əsrlərdə geniş yer tutan şam və ardıc meşələrinin hazırda kserofit kolluqlar və yarımsəhra formasiyası əvəz edir.Daşlı-çınqıllı bitkisiz sahələrdə çox yer tutur.Qumlu-gilli boz və qonur torpaqlarda yovşan, ağ ot və taxıl otlaqlarının yayıldığı quru çöl formasiyası inkişaf etmişdir.Yazda efemerlər yaxşı inkişaf edir, yayda isə quraqlıqdan məhv olur. Tavr dağlarının çox yağıntılı cənub yamaclarında və rütubətli dərələrdə livan sərv ağacı, şam, palıdın bir çox növləri və müxtəlif meyvə ağaclarından ibarət meşələr vardır.Quraq yamaclarda qərbdə makvis, karst inkişaf etmiş yaylalarda və yamaclarda isə kolluqlu daşlı çöllər üstündür.Tavr dağlarında şaquli bitki zonaları  özünü göstərir.300 m-ə qədər yüksəkliklərdə subtopik bitkilər, 300-500 m-də makvis, 500-1200 m-də şam-palıd meşələri, 1000-1800 m-də iynəyarpaqlı meşələr, daha yuxarıda yüksək dağ çəmənləri yerləşir.Şərqi Anasolu dağlarında meşələr  yox dərəcəsindədir, geniş ərazilər dağ-çöl və dağ-çəmən formasiyaları ilə tutulmuşdur.Ara-sıra paalıd, şam meşələrinə təsadüf edilir.
	Kipr adası ( sahəsi 9300 km2, uzunluğu 224 km, eni 96 km) öz coğrafi mövqeyinə və landşaft xüsusiyyətlərinə görə Kiçik Asiya yarımadasının cənub sahillərinə çox yaxındır.O yaxın geoloji keçmişdə Suriya və Kiçik Asiya ilə bitişk olmuş, pliosendə neotektonik əyilmələr nəticəsində materikdən ayrılmışdır.Tavr dağlarının cənub kənar tektonik qalxma zonasın daxil olmaqla, quruda yerləşən  Nur dağ qalxmasının davamıdır.Üç morfostruktur zonadan ibrətdir;  şimalda mezozoy və kaynozoy dövrü çöküntülərindən əmələ gəlmiş ensiz və alçaq Karpas dağları, cənubda vulkanogen süxurlardan ibarət Troodos ( 1953 m ) dağları və bunların arasında yerləşən qraben tipli Messariya ovalığı .Kiprdə orta yanvar tempraturu +9 +120, orta iyul 28-300, illik yağıntıların miqdarı 500-600 mm-dir( qapalı sahələrdə 250 mm ). Keçmişdə ada meşələrlə örtülmüşdü.Hazırda dağ yamaclarında makvis, qalan sahələrdə isə seyrək meşələr vardır.
	Kiçik Asiya yarımadası fiziki-coğrafi şəraitinə görə bir birindən fərqlənən aşağıdakı fiziki-coğrafi vilayətlərə bölünür: 1.Pont dağları ( yarımvilayətləri: Şərqi Pont, Canik və Qərbi Pont dağları) ; 2. Egey Anadolusu; 3.Mərkəzi Anadolu yaylası; 4. Tavr dağları ( yarımvilayəətləri; Qərbi, Mərkəzi və Şərqi Tavr  dağları) ; 5.Kipr adası.




















				Qars-Ərzurum yaylası

	Qars-Ərzurum  yaylasının şərq və qərb sərhədləri aydın deyildir.Cənubda Ərəbistan platforması ilə şimalda Kiçik Qafqaz dağları arasında yerləşir.Şimal və cənub kənarı ilə qırışıq və qayma-qırışıq sıra dağlar uzanır.Kiçik Qafqaza aid edilən Acar-İmeretiya, Trialet, Samxet,Şahdağ silsilələri, şərqdə isə Talış dağları yaylanı şimal və şərqdən ,Şərqi Tavr dağları isə cənubdan əhatə edir.Anadolu və İran yaylalarından fərqli olaraq, Qars-Ərzurum yaylasının daxili hissələri kənar dağlara nisbətən yüksəklərdə yerləşir.Geniş yayılmış relyef formaları vulkan yaylaları, masivlər, dağlar və tektonik çökəklərdir.Yayla daxilində relyefin amlitudu 3000-4000 m-ə çatır.Daxili çökəklər dəniz səviyyəsindən cəmi 800-2000 myüksəkdə yerləşdiyi halda ( Ararat, Naxçıvan, Urmiya və Van çökəkləri) ucavulkan zirvələri 4000-5000 m və daha artıq yüksəkdə yerləşir( Böyük Arara, 5156 m, Alaköz, 4095 m, Sübhan 4334 m və s.).Vulkan yaylası daxilində uzanan dağların əksəriyyəti üzərində böyük və kiçik vulkan konusları, onların ətəyində isə lava, tuf-lava yaylaları  yerləşir.Kəsəkli-daşlı lava örtüyünün səthi çox girintli-çıxıntılıdır.Böyük  lava yaylalarından Qars, Leninakan, Qarabağ, Cavahet yaylalarını misal göstərmək olar.Bu yaylaları təşkil edən lava, tuf-lava qatları dərin kanyonlarla ( 500-700 m-ə qədər) kəsilmişdir.Qars-Ərzurum yaylasının böyük lava yaylaları çat boyu püskürmələrdən əmələ gəlmişdir.Ən qüvvətli vulkan püskürmələri III dövrün axırları və IV dövrdə olmuşdur.
	Yaylanın əsasını Kaledon və Hertsin qırışıqlıqlarına məruz qalmış paleozoy çöküntüləri təşkil edir.Tektonik çökəklərdə III dövrün çöl və dəniz çöküntüləri ( giil, qum, əhəngdaşıları, duz  qatı və s.),qalxmalarda isə vulkanik çöküntülər geniş yayılmışdır.Çox yerdə qədim paleozoy çöküntülərini IIIdövrün vulkan və çökmə süxurları tamamilə örtür.Kənar dağlarda geniş yayılmış ( xüsusilə Kiçik Qafqazda) mezozoyun qalın vulkanogen-çökmə kompleksinə yaylanın daxili hissələrində rast gəlinmir.Beləliklə Qars-ərzurum yaylası mezozoyda kontinental rejimdə inkişaf etmiş və onun müasir geoloji quruluşu, tektonik xüsusiyyətləri həmçinin relyefi III və IV dövrün tektonik hərəkətləri ( xüsusilə neotektonik hərəkətlərlə ) ilə əlaqədardır.
	Qars-Ərzurum yaylasının iqlimi kontinentaldır.Lakin yaylanın daxili hissələri çox yüksəkdə yerləşdiyinə görə o Mərkəzi Anadolu və İran yaylasına nisbətən çox rütubətlidir.Yaylanın relyefi çox parçalandığına görə burada ayrı-ayrı sahələrin iqlimi arasında böyük fərq vardır.Qars-Ərzurum yaylası uzun davam edən, sərt qışı və mülayim,sərin yayı ilə səciyyələnir.Qışda yayla üzərində antisiklon hakim olur, yağıtı az düşür.Bəzən çökəklərlə temperatur-200-220-yə qədər düşür.Yayda temperatur çökəklərdə 20-250 (bəzən 280), yaylalarda isə 150 olur.İyulun orta temperaturu bütün yayla ərazisində 200-yə yaxındır.
	Yağıntılar ilboyu qeyri-bərabər paylanır.Qapalı çökəklərdə,( xüsusilə şərq və cənub-şərqdə) illik yağıntıların miqdarı 300 mm, yaylalarda və dağ yamaclarında isıə 500-750 mm-dir.Qərb və şimal-qərbdə, orta və rayonlarına nisbətən çox yağıntı düşür.Yaylada ən çox yağıntı yazda və yayın əvvəlində, ən az isə qışda düşür.Yüksək dağlarda qar tala şəklində bütün yay ayları qalır.Böyük Araratda çoxillik qar və dağ-dərə buzlaqları vardır.Ön Asiyanın böyük çayları öz mənbəyini vulkan yaylasının daxili hissələrindən alır( Kür, Araz, Dəclə, Fərat və s.).Bu çayların qidalanmasında yağış, qar və yeraltı suların rolu böyükdür.Geniş əraziləri təşkil edən qalın və çox məsaməli, çatlı lava-tuf qatları yeralti sularla çox zəngindir.Yaylanın kənarlarında və dərələrdə çoxsulu bulaqlar səthə çıxır.Bəzən lava yaylaları altından səthə yeraltı çaylar axır.Yaylada bir çox tektonik bənd, vulkanik və buzlaq çölləri vardır.Ən böyük çöllər Türkiyə ərazisində dəniz səviyyəsindən 1662 m hündürlükdə yerləşən Van ( sahəsi 3764 km2, dərinliyi 25 m, duzluluğu 20% ), Ermənistanda 1906 m yüksəkdə yerləşən Sevan ( sahəsi 1400 km2, dərinliyi 86 m ) çölləridir.
	Qars-Ərzurum yaylasının şərqində quraq çökəklərdə boz və tünd-qonur torpaqlar və yarımsəhra bitkiləri, nisbətən çox rütubət alan və yüksəkliyi 1500-2000 m olan lava yaylalarında dağ-qara torpaqları və dağ-çöl bitkiləri geniş yer tutur.Yüksək dağ yamaclarında dağ çimli-çəmən torpaqlar və dağ-çəmən bitkiləri yayılmışdır.Daşlı-qayalı bitkisiz sahələr də çoxlu yer tutur.
	Qars-Ərzurum yaylasında meşələrə yalnız  kənar dağların yamaclarında rast gəlinir.Yayla daxilində xırda kolluqlara və kiçik meşələrə təsadüf etmək mümkündür.









				İran yaylası və kənar dağlar

	İran yaylası Ön Asiya yaylalarından ən böyüyüdür ( sahəsi 2700 min km2). Qərbdən şərqə doğru yayla xeyli genişlənir( 1500 km) və Əfqanıstan ərazisində yenidən daralaraq şərqi Hindiquş dağlarında qutarır.İran yaylası üç böyük morfostruktur zonadan ibarətdir: 1.Daxili yayla; 2.Şimal kənar dağları; 3.Cənub kənar dağları.
	Şimal kənar dağlar qövsvari uzanan nəhəng Elbrus( Ləmavənd zirvəsi 5604 m, Türkmən-Xorasan dağları) və Hindiquşun şimal qollarından ( Səfid Kux, Bəndi-Türküstan və s.); cənub kənar dağlar isə Zaqros, Məkran, Bilucistan ( Kirthar,Suleyman dağları və s. ) və Əfqanıstanın cənubi-şərqindəki Dğlardan ibarətdir.İran yaylasının daxili hissəsi xeyli mürəkkəb relyefə malikdir.Burada bir çox qapalı çökəklər ( Dəşti-Kəbir, Dəşti-Lüt, Seyhstan, Haran, İsfahan, Cəzmurian ) və dağlar ( Mərkəzi İran dağları, Küh-Rud, sərhədd dağları və s.) vardır.
	Şimal və cənub kənar dağları, həmçinin Orta və Şərqi İran dağları alp qırışıqlığı zamanı yaranmış strukturlardan ibarətdir.Bu dağlara qədim kristallik süxurların səthi açılmamışdır.Dağları təşkil edən süxurlar əsasən mezozoy və kaynozoy yaşlıdır.Lakin Elbrusun cənub və cənub-qərb zonası, Cənubi İran dağlarının daxili silslələri, xüsusilə Hidiquşda paleozoy çöküntüləri geniş yayılmışdır.Şimal və cənub kənar dağlarda mezozoyun yura dövrü çöküntülərində kömür yataqları  vardır.Təbaşir dövrü çöküntülərindən əsasən əhəngdaşı, gil, qumdaşından ibarətdir.Dağların kənar, daha cavan tektonik zonaları III dövrün paleogen, miosen və pliosen yaylalarından əmələ gəlmişdir.Pliosen dövrünün neft və qazla zəngin ( Bəxtiyar və Fars çöküntüləri ) çöküntüləri dağətəyi əyilmələrdə və alçaqdağlığın inversion qırışıqlıq zonalarında geniş yayılmışdır.Elbrusda Ləmavənd vulkanı cavan vulkan süxurlarından ibarətdir.
	Daxili yaylaların əsasını qədim kristallik süxurlar və paleozoy qırışıq kompleksi təşkil edir.Alp qırışıqlığı mərhələsində bu möhkəm aralıq massivlər zəif hərəkətdə olmuş və miosenin axırlarında qədər dəniz transqressiyalarına məruz qalmışdır.Hazırda daxili massivləri örtən III dövrün dəniz ( qum, gil, əhəngdaşı və duz ) çöküntüləti üfüqi vəziyyətdə yatır,yaxud qırışıqlıqda çox zəif iştirak edir.Hindiquş dağlarında, daxili yaylaların qədim özəyində kaledon, hertsin və kimmeri qırışıqlığının olduğu müəyyən edilmişdir.Mezo-Kaynozoyda kənar dağlar zonası geosinklinal mərhələ keçirmişdir.Hələ III dövrün əvvəllərində ( paeogendə) bu geosinklinal hövzələrdə differensial hərəkətlərlə əlaqədar olaraq fliş və vulkanogen süxurlar, əhəngdaşı qatları toplanırdı.Geosinklinal hövzələrdə oliqosendə qüvvətli qırışıq əmələ gətirən tektonik hərəkətlər baş verir.Miosendə əmələ gəlmiş qırışıq tirələr adalar şəklində uzanırdı.Bu dövrdə tektonik hərəkətlət bir qədər zəifləyir və denudasiya nəticəsində dağlar hamarlanır.
	Tektonik hərəkətlər orta miosendə yenidən güclənir.İran yaylası bütövlükdə qalxmağa başlayır.Kənar dağlar sistemi daha sürətlə qalxır, daxili sahələrdə qapalı su hövzələri ( dənizlər, göllər  ) yaranır.Bu zaman iqlim xeyli quru olduğundan duzlu çoküntülər toplanır və okeanla əlaqəsini itirmiş su hövzələri tədricən quruyur.Güclü qalxma nəticəsində dağlarda erroziya və denudansiya hadisələri qüvvətlənir, dağətəyi əyilmələrdə çox qalın mollas qatları toplanır ( bəzi yerdə pliosen çöküntülərinin qalınlığı 4-6 km-ə çatır ).III  dövrün axırı və IV dövrün əvvəlində tektonik hərəkətlətin güclənməsi nəticəsində bəzi yerlərdə püskürmələr ( Dəmavəni əyilmələrdəddə və s. ) baş verir, dağətəyi əyilmələrdə isə cavan qırışıqlıq zonaları yaranır.
	IV dövrdə dağların xeyli yüksəyə qalxması və iqlimin ümumi dəyişilməsi Elbrusda və Hindiquşda dağ-dərə buzlaqlarının yaranmasına səbəb olur.Yaylanın daxili hissələrində bu zaman quraqlıq artır.
	İran yaylası subtropik qurşağın kontinental arid iqlim bölməsində yerləşir.Buna görə, ümumiyyətlə yayda, kənar ovalıq və dəniz sahili vilayətləri müstəsna olmaqla qışı soyuq, yayı qizmar quru kontinental iqlimə malikdir.İran yaylasına qışda Sibir antisinklonunun cənub-qərb qolu ilə mülayim və qütb enliklərinin soyuq havaları daxil olur.Qapalı çökəklərdə toplanır və temperatur çox aşağı düşür, dağlarda ( 2000 m-dən yuxarı) qar örtüyü əmələ gəlir və qütb cəbhəsi yaylanın cənub kənar dağlarına qədır irəliləyir.Beləlikə qışda yayla üzərində ikinci dərəcəli yüksək təzyiq sahəsi yaranır.Arabir qərb və şimal-qərbdən gələn sinklonlar bu yüksək təyiq sahəsinə daxil olaraq, yağıntı verir və temperaturu qaldırır.Bəzən tropik hava qütb cəbhəsini yararaq yaylanın şimal hissələrinə qədər irəliləyir.Bu zaman havanın temperaturu artır, qarlar tez əriyir, çaylarda daşqın olur.
	Yanvar ayının orta temperaturu Xəzər dənizi sahili ovalıqda+80, qalan şimal düzən rayonlarda -10,-30 , İran körfəzi və Ərəbistan dənizi sahillərində ( Məkranda, Xuzistanda ) +120, + 160 olduğu halda, yaylanın daxili hisssələrində və yüksək dağlarda 00-dən çox aşağı düşür.Bu sahələrdə orta yanvar temperaturu -40 ilə -10o, -120, daha yüksək dağlarda -240, -260 arasında dəyişir.Mütləq minimum temoperatur çox yerdə - 200-dən aşağı olub, bəzən – 400 şaxta müşahidə edilir.Havalar soyuq keçdiyindən  dağlarda 2000 m-dən yuxarıda davamlı qar örtüyü əmələ gəlir. Daxili düzənliklərə qar az yağır və 2-3 gündən artıq qalmır. Kənar ovalıqlarda qar yağması çox nadir haldır.
	Yayda termik ekvatorun şimala meyl etməsi ilə əlaqədar olaraq  İran yaylası çox qızır.  Qışda yaranmış qütb cəbhəsi yayladan çəkilir və ən yüksək dağlarda kiçik papaq şəklində qalır. Onu tropik hava kütləsi əvəz edir.Yayla çox qızdığından alçaq təzyiq sahəsi yaranır və şimaldan, şimal-qərbdən mülayim enliklərin hava kütlələri daxil olur (  Bu prosesi Tar səhrası üzərində yerləşən alçaq təzyiq sahəsi daha da gücləndirir ). Yayla şimaldan dağlarla əhatə olunduğundan dağarası keçidlərdə çox güclü hava cərəyanı yaranır və bu fırtına gücünə çatan küləkləri əmələ gətirir. Atlantik okeanından və Avropanın cənub-şərqindən İran yaylasına tərəf gələn bu hava kütlələri yolda rütubətini itirir və bura quru, isti, tozlu halda daxil olur və qızmar yayla daxilində öz temperaturunu artırır.Beləliklə İran yaylasının çox geniş hissəsində yay ayları çox quru və isti keçir. Daxili çökəklərdə iyulun orta temperaturu 300-320 , qalan sahələrdə isə 26-280-yə çatır.Yalnız ortadağlıq sahələrdə iyul ayı temperaturu 20-220 olur. Mütləq maksimum temperatur 44-460 , bəzən 480-yə  qalxır. Beləliklə İran yaylasında illik mütləq temperatur fərqi 880-yə çatır.
	İran yaylası ümumiyyətlə quru iqlimi ilə seçilir.Bununla belə çox yağıntı düşən ahələr vardır.İran yaylasının cənub, cənub-şərq və daxili hissələrində illik yağıntıların miqdarı 250 mm-dən azdır. Bəzi qapalı çökəklərdə 100 mm-dən az yağıntı düşür. Dağlıq sahələr 300-400 mm ( 500 mm-ə qədər ) yağıntı  alır. Ən çox yağıntı Elbrus dağlarının şimal yamaclarına ( bura ilboyu Xəzər dənizindən gələn rütubətli havalar 1000-2000 mm yağıntı verir ) və Əfqanıstanın şərq Sərhəd dağlarının cənub-şərq yamaclarına düşür. Elbrusun şimal yamaclarında yağıntılar il boyu bərabər paylanır, cənub və cənub-şərq Sərhəd dağlarında əsasən yayda, qalan yerlərdə payızda və yazda düşür. Yaylanın yağıntısı az olan geniş orta hissəsində illik buxarlanma qabiliyyəti (1000-2000 mm ) çoxdur. Bu hal İran yaylasının səth suları ilə kasıb olmasını şərtləndirir. Çayların əksəriyyəti qısa və azsuludur. Bir çox çaylar yayda quruyur. İran yaylasının ən uzun çayları Hilmənd (1110 km ), Səfidrud ( 784 km ) və Harundur ( 550 km ). Bunlardan başqa bir çox kiçik çaylar da vardır. ( Atrek, Kabil, Pənc, Təcən, Murqab və s. ). Bu çayların əksəriyyəti öz aşağı axarında yayladan kənara çıxırlar. Daxili axmaz hövzələrə bir çox kiçik çaylar axır. Çayların əksəriyyəti öz mənbəyini yüksək dağlardan alır və buna görə yuxarı hissədə daimi axara malik olduğu halda aşağı axarında yayda quruyurlar. Su çatışmazlığından dağətəyi sahələrdə çox qədimdən kəhrizlər vasitəsi ilə yeraltı sulardan istifadə edilir. Çox yerdə yeraltı sular duzlu olduğundan təsərrüfatda istifadə edilmir. Iran yaylasındakı qapalı çökəklərdə duzlu göllər, takırlar və şoranlıqlar yerləşir. Relikt göllərdən Dəryaceyi-Nəmək, Qovxana, Cəzburian, Hamuni-Savaran göllərini göstərmək olur. Bunlar dayaz, duzlu göllərdir.
	İran yaylasının torpaq və bitki örtüyü o qədər zəngin deyildir. Yaylanın geniş daxili hissəsində, orta və cənub dağlıq ərazilərdə yağıntıların miqdarı az olduğundan bitki örtüyü səhra, yarımsəhra, dağ-səhra, dağ-çöl və dağ kserofit kolluqlardan və bəzi yerlərdə seyrək dağ meşələrindən ibarətdir. Burada subtropik sahələrin boz-qonur totpaqları, qumlu torpaqlar, takır və şoranlar, boz, dağ boz-qonur və seyrək meşələrlə örtülü dağ yamaclarında dağ-qəhvəyi torpaqları yayılmışdır. Bir qədər rütubətli qərb sahələrdə boz-meşə və dağ-boz meşə torpaqları inkişaf etmişdir. Elbrus dağlarının şimal yamaclarında və Xəzər sahili ovalıqda torpaqlar daha rəngarəngdir. Ovalıqda rütubətli subtropik meşələrin sarı və qırmızı torpaqları, enliyarpaqlı dağ meşələri zonasında dağ-boz, bir qədər quraq meşələr altında isə dağ qəhvəyi torpaqları, nəhayət daha yuxarı sahədə şaquli torpaq qurşaqları əmələ gəlmişdir. Hindiquş dağlarında dağətəyinin dağ-boz torpaqları zonasını yuxarıda dağ-çəmən-çöl və dağ-çəmən, seyrək dağ-meşə və ariq kolluqlar sahəsində dağ-qəhvəyi torpaqları, Süleyman dağlarının musson meşələri bitən cənub-şərq yamaclarında dağ-sarı torpaqları yayılmışdır.
	İran yaylasının bitki örtüyündə subtropik səhra, yarımsəhra, dağ kserofit, dağ-çöl bitki formasiyası, Xəzər sahili sahədə növcə zəngin olan rütubətli subtropik meşələr, yüksək dağlarda subalp və alp çəmənləri, şərqi Hindiquş dağlarında  yüksək dağ səhra bitkiləri yayılmışdır. Səhralarda yastıqvari kollar, şoranotunun müxtəlif növləri, ağ və qara saksaul kolları seyrək örtük əmələ gətirir. Qısa yağıntılı dövrdə efemerlər inkişaf edir. Yağıntıların miqdarı bir qədər artıq olan yayla və dağlarda bitkilərdən yovşan, qanqal, ağot və başqa taxıl otları bitir. Dağ ksreofitləri Zagrosda və şərqi İran dağlarında 2000 m-dən yüksəyə qalxır. Burada əsas bitkilər tikanlı yasdıqvari kollardan ibarətdir. Dağların kənar yamaclarında palıd, ağcaqayın, göyruş, həmişəyaşıl sərv və püstə, daha quraq yamaclarda isə seyrək ardıc meşələrinə rast gəlinir. Quraq sahələrdə yuksəklik artdıqca səhra bitkiləri, dağ yamaclarında dağ yarımsəhra, dağ-çöl, dağ meşə-çöl bitki zonaları ilə əvəz olunur.
	İran yaylasında bitki növləri ilə daha zəngin meşələrə Hirkan vilayətində, Hindiquş və Süleyman dağlarının yay musson yağıntıları təsiri altında qalan cənub və cənub-şərq yamaclarında rast gəlinir. Hirkan vilayətində ( Xəzərsahili və Elbrusun şimal ətəkləri) III dövrün reliktləri yaxşı saxlanmışdır. Burada dəmirağac, şabalıdyarpaq palıd, şümşad və s. əsas meşə əmələ gətirən ağac növləridir. Bunlardan başqa meşələrdə adi vələs, kollardan yemişan, alça, muşmula və s. müxtəlif lianlar geniş yayılmışdır. Subtropik meşələr Elbrus dağlarının şimal yamaclarında 700 m yüksəkliyə qədər qalxır. Bundan yuxarı 2000 m-ə qədər enliyarpaqlı orta dağ meşələri (palıd, fıstıq, vələs və s), ondan yuxarıda subali və alp çəmənləri aydın seçilən şaquli bitki zonalarını əmələ gətirir. İran yaylasının daxili hissələri, xüsusi İran kserofit bitki formasiyasının, Xəzər sahilləri isə Hirkan formasiyasının əmələ gəldiyi mərkəzdir. 
	Əkinçilik və suptropik bitkiçilik üçün əlverişli olan yerlərin təbii bitki örtüyü çox dəyişilmişdir. Hirkan vilayətinin düzənliklərində çox yerdə subtropik meşələr qırılmış və onun yerində çəltik, tütün, qarğıdalı əkilib. Bağlar və sitrus plantasiyaları da geniş yer tutub. Meşələrdə mülayim və tropik qurşağa daxil olan heyvanlardan pələng, bəbir, qonur ayı, cüyür, bataqlıqlarda qaban, arid yayla və dağlarda dağ keçisi və dağ qoyunu, ceyran, vəhşi səhra pişiyi, çaqqal, ilanlar və gəmiricilərin bir çox növləri yaşayır. İran yaylası, xüsusilə buradakı qamışlıq və bataqlıqlar müxtəlif quşlarla çox zəngindir ( ördək, qaz, qağayı, qızıl qaz, meşələrdə meşə xoruzu, çöllərdə yırtıcı quşlar və s.). 
	İran yaylası təbii şəraitinə görə bir-birindən fərqlənən bir neçə fiziki-coğrafi vilayətə bölünür:
1. Hirkan vilayəti ( Xəzəryanı ovalığı və Elbrus yarımvilayətlərinə ayrılır);
2. Türkmən-Xorasan dağları; 
3. Paropamiz-Hindiquş dağları;
4. Əfqan-Türküstan dağları;
5. Daxili yaylalar və dağlar;
6. Zaqros dağları;
7. Məkran və Qərbi Pakistan dağları;
8. Süleyman və Kirthar dağları;
9. Məkran sahil ovalığı.





